
Ka aromatawaihia te pai o tāu:  

• whakaahua i tētahi whāinga ahumoni whaiaro i runga anō i tōna āhua 
tauwhāiti, te āhua e taea ai te ine, mēnā ka taea te whakatutuki, mēnā he 

whaikiko, ā, mēnā he wā whakamutu tōna 

• tautohu i ngā pāpātanga o te whāinga ahumoni ki te whanonga whakapau 
moni puta noa i te tauoranga o te whāinga 

• whakamahuki ka pēhea ngā panoni i te whanonga whakapau moni e āwhina 

ai kia tutuki te whāinga 

• whakaahua i tētahi mahere mō te aroturuki me ngā rautaki mō te koke tonu 
i te ara ki te whakatutuki i taua whāinga ahumoni whaiaro 

• parahau i te tukanga mō te aroturuki me ngā rautaki mō te koke tonu i te ara 

ki te whakatutuki i taua whāinga whaiaro. 

He aromatawai pukapuka tuwhera tēnei ka whakahaeretia mō tē roanga wā ka 
whakaritea e te kaiaromatawai. Ka āhei ngā ākonga ki te whakamahi i ngā mōhiohio 
ka kōwhiria e rātou hei āwhina i a rātou ki te whakaoti i te tūmahi, ngā tūmahi rānei. 
Heoi anō, me tuhi ngā whakautu ki ā rātou ake kupu.  

Paetae Kaiaka Kairangi 

E tutuki ai te taumata Paetae, 

me mahi rawa ēnei e te 

ākonga: te whakawhanake  

i te whāinga ahumoni whaiaro 

mai i tētahi mātai take;  

te tautuhi kia toru ngā 

pāpātanga o te whāinga 

ahumoni ki te whanonga 

whakapau moni puta noa  

i te wā o te whāinga;  

te whakaahua i tētahi mahere 

mō te aroturuki me te koke 

tonu i te ara ki te whakatutuki 

i taua whāinga ahumoni 

whaiaro. 

E tutuki ai te taumata Kaiaka, 

me mahi rawa ēnei  

e te ākonga: te whakarato 

whakaahuatanga āmiki o te 

whakatau whāinga ahumoni 

whaiaro mō te whakamahuki 

ka pēhea ngā panoni i te 

whanonga whakapau moni, 

nā ngā pāpātanga kua 

tautohua, e āwhina ai ki te 

whakatutuki i taua whāinga 

ahumoni whaiaro. 

 

E tutuki ai te taumata 

Kairangi, me mahi rawa ēnei 

e te ākonga: te whakaatu  

i te māramatanga hōhonu  

o te whakatau whāinga 

ahumoni whaiaro mā te 

parahau i te tukanga aroturuki 

me ngā rautaki mō te koke 

tonu i te ara whakatutuki  

i taua whāinga ahumoni 

whaiaro. 

He ākonga tau 13 a Māui rāua ko Hina. He mahere nunui ā rāua mō tō rāua 

anamata. Kua whakaaetia rāua tahi mō te whakauru ki te whare wānanga ki 

te whai i te tohu paetahi mō te whakaako me te ako. Kua whakatau anō rāua 

ki te noho i tētahi whare noho tata ki te whare wānanga, nā te mea kāore tā 

rāua moni i te nui mō tētahi nohonga roa ake i te kaupeka kotahi i roto i ngā 

nōhanga ākonga, e āta mōhio ana rāua kāore e taea e ō rāua whānau te 

whakarato āwhina ā-putea.  

Nā whai anō me atamai rāua ki ā rāua whakapaunga ā muri atu. Kua tono te 

kaihana o Hina ki te hono atu i a rāua i tō rāua whare noho i te tau ka whai 

ake. Me te aha, tokoono rātou e rēti ana i tētahi whare me ngā rūma moe e 

whā. E rima marama te wā ki a rāua mō te penapena mō tō rāua whare noho 

tuatahi. 

Hina 

Kātahi tonu ka oti i a Hina Te Whai Hua 

- Kia Ora, te hōtaka tuihono mō te 

whakaako me te ako i ngā āheinga 

ahumoni me te toitūtanga ahumoni, ā, 

e āwangawanga ana ia kei uaua rawa 

ki a rāua ko Māui te utu i te rēti, me te 

whakaoti i ō rāua anō tohu.  

Kua taea he $2000 te penapena i tana 

mahi hamanga, engari e mōhio ana ka 

tere whakapaua tērā. Kua kī hoki ki 

tōna whānau e rēti ana ia i te whare 

noho ā te tau e whai ake ana.  Nō 

konei, i hokona e tōna whānau katoa 

he pūrere horoi kākahu, he pouaka 

whakamātao me te pūrere ngongo mō 

te whare noho ā te tau e heke mai nei. 

I te taha o aua mea, ka mauria anō 

hoki e Hina tana moenga me tōna 

hautōtō kākahu.  

E mōhio ana a Hina kāore e taea te 

mino moni i tōna whānau, nō reira me 

āta whakamahere ka tika. I tēnei wā e 

utua ana ia he $120 ia wiki mō te 

tahitahi i tētahi kōhanga reo ina mutu i 

reira ngā mahi mō te rā. 

 

Māui 

He pai ki a Māui te whakapau moni me 

te pāti haere, ka mutu, kua taea te 

penapena te $400 noa iho ahakoa tana 

mahi hamanga tahitahi i tētahi kura i 

muri i ngā haora tuwhera, me te 

kamupene ko ōna mātua ngā rangatira.  

I whakanau ki te whai i Te Whai Hua - 

Kia Ora i te taha o Hina, ā, ki ōna 

whakaaro, i te mutunga ka pai te haere 

o ngā mea katoa. Ka āhua pōuri a Hina i 

tōna mōhiotanga kua taea e Māui te 

penapena anake i te $400, ina koa i taea 

kētia e ia te penapena te $2000.00.  

Māringanui, i whakawhiwhia he karahipi 

ā-iwi o te $5000 ki a Māui, ā, ka 

whakapau i te $1600 hei takoha ki tō 

rāua noho i te whare noho. Ka whiwhi a 

Māui i te $160 i te wiki i tana mahi 

tahitahi hamanga. 

 

https://sortedinschools.org.nz/copyright


 

 

Te whai hua – kia ora! US 28089   |   NGĀ ARATOHU MŌ NGĀ ĀKONGA 

© Commission for Financial Capability 2020 sortedinschools.org.nz  

 

 

Ngā Utu Moroki me ngā Utu Whare Noho Ā Muri Atu a Māui rāua ko Hina 

Ka noho tahi a Māui rāua ko Hina me te tokowhā o te whānau me ngā hoa i tētahi 

whare noho. Tokoono rātou katoa ka noho tahi i roto i te whare noho rēti me te wā 

rūma moe. Ka wehea ngā utu tōpū i waenga i ngā tāngata e ono. Ka kitea koe i ngā 

utu i raro nei me penapena mō te moni here whare noho, ngā utu mō te haere ki te 

wāhi hou, me te whai moni rawaka ki te tautoko i a rāua mō te 4 wiki i te iti rawa i 

mua i te whiwhi i te tahua tautoko ākonga me ngā utu pūtea taurewa ākonga.  

Kua whakaritea e rāua ā rāua anō mahere pūtea moroki me te mahere pūtea whai 

matapae ki anamata. E mōhio ana rāua tahi mēnā ka whai i te mahere pūtea whai 

matapae ki anamata, me whiwhi mahi hamanga e whiwhi ai rāua i te $80 ia wiki.  

Ka whakaarohia e rāua he mahi e māraurau ai rāua i tēnei wā. 

 

Māui rāua ko Hina – Mahere Pūtea Moroki 

MONI WHIWHI 

Māui Hina 

Mahi tahitahi hamanga - pakihi whānau $160.00 Mahi tahitahi hamanga – Kura $120.00 

Tapeke $160.00 Tapeke $120.00 

Penapenatanga Onāianei 

Māui $400.00 Hina $2000.00 

 

NGĀ UTU 

Māui Hina 

Ngā utu-tōmua waea pūkoro $10.00 Ngā utu-tōmua waea pūkoro $10.00 

Ngā kākahu me ngā kēmu $110.00 Mematanga Whare Whakakori Tinana $6.99 

Tina $20.00 Tina $10.00 

Tapeke $140.00 Tapeke $26.99 

 

  

https://sortedinschools.org.nz/copyright


 

 

Te whai hua – kia ora! US 28089   |   NGĀ ARATOHU MŌ NGĀ ĀKONGA 

© Commission for Financial Capability 2020 sortedinschools.org.nz  

 

 

Māui rāua ko Hina – Ngā Matapae Utu Whare Noho Ā Muri Atu 

MONI WHIWHI 

Māui Hina 

Ngā pūtea taurewa ākonga $150.00 Tahua tautoko ākonga $150.00 

Tuari Makitānara $80.00 Hāwini $80.00 

Tapeke (ia wiki) $230.00 Tapeke (ia wiki) $230.00 

 

NGĀ UTU MATAPAE TŌPŪ I MUA I TE NOHO I TE WHARE NOHO  

Moni here (mō whā wiki) me te rēti tōmua (mō te rua wiki)  $1800.00 

Ngā utu ki te hūnuku whare $400.00 

Tapeke $2200.00 

 

NGĀ UTU MATAPAE TŌPŪ I MUA I TE NOHO I TE WHARE NOHO 

Rēti $100.00 

Kai      $100.00 

Hiko $17.50 

Kapuni $8.50 

WiFi $6.80 

Tapeke (ia wiki) $232.80 

 

NGĀ UTU WHAIARO MATAPAE 

Māui Hina 

Ngā utu-tōmua waea pūkoro $10.00 Ngā utu-tōmua waea pūkoro $10.00 

Inihua taonga whare $2.90 Inihua taonga whare $2.90 

Ngā īPuka $3.00 Rangikiriata (Netflix) $3.80 

Ngā tina $10.00 Irapuoro (Spotify) $3.25 

Mematanga Whare Whakakori Tinana $5.00 Mematanga Whare Whakakori Tinana $5.00 

Ngā kākahu $5.00 Ngā kākahu $7.70 

  Ngā tina $10.00 

Tapeke (ia wiki) $35.90 Tapeke (ia wiki) $42.65 

E whakaahuatia ana te whāinga ahumoni whaiaro hei mea tauwhāiti, ka taea te ine, ka tutuki,  

he whaikiko, ka whai wā whakamutu hoki, ā, kei roto pea he mahere pūtea. 

A. Inā ka whakaarohia ngā mōhiohio i te tauira o Māui rāua ko Hina kua whakaratohia, tautohutia 
tētahi whāinga ahumoni pea. 

He aha te whāinga ahumoni?    

E. Whakaahuatia te āhua e atamai ai te whāinga a Hina rāua ko Māui ki raro iho nei. 

Tauwhāiti    Specific 
I pai rānei te tautuhi i te whāinga?  
I mārama ki tētahi tangata he waitau tonu i ōna 
mōhiotanga ki tēnei kōrero? 

 

Ka Taea Te Ine    Measurable 
Ka taea te whāinga? Ka pēhea te roa mō te 
whakatutuki?  

 

Ka tutuki    Achievable 

I whakaaetia e ngā kaiwhaipānga katoa he aha 
te/ngā whāinga? 

 

He Whaikiko   Realistic 

I whai kiko te whāinga ina whai whakaaro koe ki 
te wātea o ngā rauemi, te mōhiotanga me te 
wā? 

 

He Wā Whakamutu     Time-Bound   

He rawaka te wā mō te whakatutuki i te 
whāinga, kāore rawa e nui te wā, tērā ka 
aweawe i te whakatutukinga o te kaupapa? 

 

Ngā Huritaonga ** 

• He aha i kitea e au/tātou?  

• Ka pēhea taua mōhiohio e āwhina ai ā muri atu? 

• He aha ētahi mea me whai whakaaro e au/tātou 
mō te whakamahere whāinga ahumoni?  

 

** Ka whakarato whakaharatau pai tēnei wāhanga, engari kāore e whai wāhi ki te hōtaka māka aromatawai.  

Mā te whakamahi i te tauira kua whakaratohia me te mahere pūtea a Māui rāua ko Hina, tautuhia 

kia toru ngā pāpātanga pea o te whāinga ahumoni ki te whanonga whakapau a Māui rāua ko Hina 

puta noa i te tauoranga o te whāinga. 

Pāpātanga Tuatahi 

 

 

Pāpātanga Tuarua 

 

 

Pāpātanga Tuatoru 

Whakakīa te tūtohi i raro nei hei whakaatu i ngā panoni e toru i te iti rawa ka taea e Hina rāua ko 

Māui ki tēnei mahere pūtea e taea ai e rāua te penapena i te $70 anō i te iti rawa i ia wiki. 

Moni whiwhi ināianei Ngā panoni 

Mahi tahitahi hamanga 
Hina (Kura) 
Māui (Pakihi whānau)  
TAPEKE MONI WHIWHI IA WIKI 

 
$120.00 
$160.00 
$180.00 

1.  

Ngā whakapaunga ia wiki Ngā panoni 

Hina 
● Whare whakakorikori 
● Ngā utu-tōmua waea pūkoro 
● Tina  
● WHAKAPAUNGA KATOA 

 
$6.99 

$20.00 
$10.00 
$36.99 

 

Māui 
● Ngā kākahu, ngā kēmu hoki 
● Tina  
● WHAKAPAUNGA KATOA 

 
$120.00 

$20.00 
$120.00 

2.  

Ngā penapenatanga ia wiki Ngā panoni 

Hina 
$2000 i penapenatia 

 
$60.00 

 

Māui  
$400 i penapenatia 

 
$15.00 

3.  

Whakamārama mai ka pēhea ēnei panoni whanonga e whakaahei ai i tā Hina rāua ko Māui 

whakatutuki i tā rāua whāinga ahumoni. 

Whakamāramahia mai ka pēhea e taea ai e Hina rāua ko Māui te aroturuki i te kokenga.  

Te tukanga e whakamahia ana e Māui rāua ko Hina 

ki te aroturuki i te koke ki te whakatutuki i ā rāua 

whāinga whaiaro 

Te parahau i te tukanga aroturuki kua tīpakohia 

  

 
Whakaratohia kia rua ngā rautaki ka whakamahia pea ki te whakarite kei te koke tonu i te ara ki te 

whakatutuki i ā rāua whāinga whaiaro. Parahautia te aroturuki me ngā rautaki a Hina rāua ko 

Māui. 

Rautaki 1 

Tētahi rautaki mō te whakarite i te 

koke ki te whakatutuki i ngā 

whāinga whaiaro. 

 

Rautaki 2 

Tētahi rautaki mō te whakarite i te 

koke ki te whakatutuki i ngā 

whāinga whaiaro. 

Te parahau i ngā rautaki kua 

tīpakona 

Paerewa 28089 Putanga 3 

Taitara Paerewa                       Whakaatu māramatanga ki te whakatau whāinga ahumoni 
whaiaro 

Demonstrate understanding of personal financial goal 
setting 

Taumata    1 

Whiwhinga    3 

Te Ingoa o te Rauemi           Ka whakamahere a Māui rāua ko Hina ki te noho  
i te whare noho 

Tohutoro Rauemi                   Āheinga Ahumoni 

Rā Whakaputa o te Rauemi    Hōngongoi 2016 - Putanga 3                                                              
Hei tautoko i te aromatawai ā-roto mai i te 2020 

Tūnga Whakaū Kounga              Kei Te Haere 

Motuhēhēnga Taunakitanga   Me whakarite rawa ngā kaiaromatawai/kaiwhakaako kia 
motuhēhē ngā aromatawai nō tētahi matatiki tūmatanui, 
nā te mea ka āhei atu pea ngā ākonga ki te hōtaka 
aromatawai, ngā rauemi tauaromahi ākonga rānei. 

Ko te mutunga iho pea o te whakamahi i tēnei rauemi 
aromatawai me te kore whakarerekē ko te kore 
motuhēhēnga o ā ngā ākonga mahi.  
Me panoni te kaiaromatawai/kaiwhakaako i ngā tau, ngā 
inenga, ngā puna raraunga rānei, ka whakatakoto rānei i te 
horopaki kē, kaupapa kē rānei hei tūhurahura, he kuputuhi 
rerekē rānei hei pānui, whakamahi rānei. 

